
Аннотация: статья посвящена вопросу промышленной зоны, а именно сек-

торам и группам, функциональным условиям территории. 

Аңдатпа: Территорияны аймақтарға әртүрлі талаптар қойылады: 

кеңістік, ұйымдастыру-шаруашылық, тиімділік пен жинақылық, санитарлық-

гигиеналық және инженерлік-техникалық. Ірі ауылшаруашылық мекемелері – 

кеңшарлар мен ұжымшарларды жоюға байланысты ауылға қатысты көптеген 

өндірістік аймақтар жоғалып кетті. Ауылдық елді мекеннің ары қарай дамуы 

бірнеше жолдармен жүзеге асырылуы мүмкін – қалдық өндірістік аймақтарды 

сақтап қалу, ауыл ішінде мини фермалар қалыптастыру және т.б. 

Кілт сөзі: өндірістік аймақ, сектор, территория, ферма, микроаймақ. 

Өндірістік аймақ секторлар мен құрылыс топтарына (кешендерге) бөлінеді. 

Сектор бірнеше құрылыс топтарын қамтиды, соңғылары өндірістің бір саласына 

жатады немесе қолданылу ортақ болып келеді. Мысалы, мал өсіру секторы, 

қойма секторы. Құрылыс тобының (кешен) қолданылу аясы тар, бұл жерде өзара 

бірегей технологиялық процеспен байланысқан ғимараттар мен үймереттер 

орналастырылады. Топ территориясы бойынша бөлінбейді. 

Аймақтау, яғни территорияның функционалдық және технологиялық 

қолданысына қарай бөлінуі топтар (кешендер) бөлініп шыққаннан кейін де 

жалғаса береді. Мысалы, ферма территориясы үш микроаймаққа бөлінеді. 

Құрылыстардың өзі белгілі бір бөліктерге бөлінеді – олардың атқаратын 

қызметіне (қолданылуына) қарай. Елді мекен аймақтарының орналастырылуы 

ауылдық елді мекеннің шектеусіз уақыт мерзімі ішінде дамуына қалыпты жағдай 

жасаумен байланысты талаптар жиынтығына жауап беруі тиіс. Мұндай 

талаптарға мыналар жатқызылады: кеңістік; ұйымдастыру-шаруашылық; 

жинақылық және тиімділік; санитарлық-гигиеналық; инженерлік-техникалық. 

Кеңістікте орналастырылуына қойылатын талаптар ауылдық елді мекеннің 

болашақта дамуына территориалдық жағдай жасаумен байланысты. Әрбір аймақ 

құрылыс тұрғызылмаған бос территориялар есебінен ауданының кеңею 

мүмкіндігіне ие болуы тиіс. 

Осыған байланысты екі мысал қарастырайық (сурет 1). 

 

 

Сур. 1 

 

Біріншісі – территория шектеулі, ауылдың болашақта даму мүмкіндігі 

шектеулі, екіншісі – ауылдық елді мекеннің болашақта дамуына ештеңе кедергі 

болмайтын болса. 

Ұйымдастыру-шаруашылық талаптары мыналарға жағдай жасаумен 

байланысты: а)адамдар мен жүктер қозғалысының тұрғын және өндірістік 

аймақтар арасында еркін қозғалысын қамтамасыз ету; б) малды тұрғын аймақтан 

жайылымға және мал мен көлікті өндірістік аймақтан еркін кедергісіз айдап 

шығуды қамтамасыз ету. 

Ауылдың жинақты орналасуы келесі мәселелерді шешуге мүмкіндік береді: 

1) ауылдық елді мекеннің жалпы ауданын минимумға келтіру; 2) инженерлік 

коммуникациялар мен көшелер қашықтығыны айтардықтай қысқарту; 3) ауыл 

құрылысының құнын азайту; 4) техникалардың бос жүрісін және тұрғындардың 

қажетсіз жүрісін қысқарту. (сурет 2). 

 

 

Сур. 2 

 

Оптимал шешім шеңбер түрінде жобалауға келтіріледі, өйткені бұл 

жағдайда оның периметрі минимал, ал ауданы тең (тіктөртбұрышпен 

салыстырғанда). Мұндай ұсыныс ықтималдылығы төмен болғанымен, жүзеге 

асыруға тырысу қажет. 

Санитарлық-гигиеналық талаптар келесі жағдайларға келтіріледі: 

а) өндірістік аймақтан шығатын ластанған сулар тұрғын аймаққа жетпеуі тиіс; 

б) өндірістік аймақтан шығатын ластанған сулар ашық су қоймаларына түспеуі 

тиіс; в) өндірістік аймақтан шығатын иістер, шаң, шу, шыбындар тұрғын аймаққа 

жетпеуі тиіс. 

Аталған талаптарды нақтылап қарастырайық. Бірінші жағдай жергілікті жер 

бедерімен байланысты және тұрғын аймақтың өндірістік аймаққа қатысты жер 

бедері бойынша жоғарырақ орналастырылуымен жеңіл шешіледі. 

Өндірістік аймақ тұрғын аймақтан жоғары орналасқан, және ластанған 

сулар тұрғын аймаққа ағады. Бұл жағдайда ластанған суларды ауылдық елді 

мекеннен тыс бұрып ағызатын жыралар жобалау ұсынылады. 

Егер ауыл өзен жағасында орналасқан болса, тұрғын аймақты өндірістік 

аймақтан жоғары ағыс бойынша орналастыру қажет. Тұрғын аймақты жағымсыз 

иістен, шу мен шаңнан қорғау мәселесін шешу үшін екі тәсіл ұсынылады: 

1) аймақтарды жел өттерін ескере отырып орналастыру; 2) тұрғын және 

өндірістік аймақтар арасындағы санитарлық-гигиеналық ажыратулар енгізу. 

Жел өттері жел бағыттарының жыл ағымында қайталануына байланысты 

тұрғызылады. Аймақтарды жел тұрғын аймақтан өндірістік аймаққа есетіндей 

етіп орналастыру маңызды. Алайда жел бір бағытта есетіндей жағдайға қол 

жеткізу мүмкін емес. Осыған байланысты, тұрғын үйлер мен мал өсіру 

фермалары, машина ауласы және т.б. арасындағы ажыратулар нормасы 

ұсынылады. 

Келтірілген талаптарды орындау қиын емес, егер оларды жекелеп 

қарастыратын болсақ. Алайда аймақтау жұмыстары барлық талаптарды ескере 

отырып орындалатын болса жағдай мүлдем өзгеше болады. 

Екі факторды ескере отырып аймақтарды орналастырудың ықтимал 

нұсқаларын қарастырайық – жер бедері және басым желдер бағыты. Нұсқаларын 

сараптау мәселе шешімін табуға болатынедығын көрсетеді. 

Ауылдық елді мекен территорияларын аймақтау жөніндегі бірқатар 

ұсыныстар қатары қалыптасты: санитарлық, зооветеринарлық және өртке қарсы 

нормалар. Сәйкес ажыратулар ауыл территориясын бірқатар автономды 

учаскелерге бөлмеуі тиіс. Ауыл тұтастығы мен жинақылығы сақталынуы тиіс; 

қоғамдық орталық пен сәйкес алаң тұрғын аймақтың ең биік нүктесінде 

орналастырылуы тиіс; өндірістік аймақтағы азық-түлік қоймалары құрғақ биік 

жерлерде орналастырылады және егістік айналымы алқаптарымен байланысты 

қамтамасыз етуі тиіс; еңбек сыйымдылығы жоғары өндіріс мекемелерін тұрғын 

аймаққа жуықтату қажет; машина-тракторлық ауланы егістік айналымына жеңіл 

шығатын орындар арқылы байланыстырылуы тиіс; қой өсіру фермалары қатты 

жайылымдарға тікелей шығуы тиіс. Ауқымды саяси өзгерістерге байланысты 

ауылдық елді мекен территориясын аймақтау ерекше өткір мәселелердің біріне 

айналды. 

90 жылдарда кеңшарлар мен ұжымшарлардың таратылуына байланысты 

мал фермаларының, қойма кешендерінің бір бөлігі қирады. Параллельді түрде 

шаруа және фермер шаруашылықтарында өндірістік орталықтар тұрғызу процесі 

жүріп жатты, тұрғындардың жеке қосалқы шаруашылықтар (ЖҚШ) көлемі 

артты. Осылайша, ауыл территориясын аймақтау мәселесі туындады. Оның мәні 

барлық ауылдық елді мекенді ары қарай тұтастай дамыту мүмкіндігінде болып 

табылады. Бұл жерде келесі мазмұндағы нұсқалар ұсынылуы мүмкін: 

1) өндірістік орталық сақталынған, ол өсуін және дамуын жалғастыруда; 

2) өндірістік орталық жойылып кеткен және ары қарай дымытуға жатпайды; 

3) өндірістік орталық сақталынған (кей жағдайда бір бөлігі), және оның ары 

қарай даму мәселесі екі ұшты; 4) өндірістік орталық жаңа құрылған шаруа және 

фермер шаруашылықтары базасында құрылады; 5) тұрғындар жеке қосалқы 

шаруашылығын дамытады, және фермер шаруашылықтарымен қатар тұрғын 

аймақта және оның маңында өндірістік аймақ құрады. 

Соңғы жағдайда өндірістік аймақ жоқ. Барлық өндіріс тұрғын аймақта 

орналастырылады. Келтірілген нұсқаларға нақтылап тоқтап өтейік. 

Бірінші нұсқада өндірістік аймақ дамуы жалғастырылады. Ауылда бір 

ауылшаруашылық мекемесі жұмыс жасайды, мал басының саны артады 

және т.б. Алайда, бұл жағдайда да жеке қосалқы шаруашылық өлшемдері артуы 

ықтимал және тұрғын аймақтағы мал басының саны көбейеді. Екінші нұсқада 

өндірістік аймақ жоқ, және екі ықтимал жалғасу орын алады: а) барлық 

өндірістер ауыл ішінде орналасқан; б) өндірістің бір бөлігі тұрғын аймақтан тыс 

фермер шаруашылықтарының қожалықтарында орналасқан. Үшінші нұсқада 

сақталынып қалған өндірістік кешендер белгілі бір ауылшаруашылық 

мекемелеріне өткізіледі: бір немесе бірнеше. Өндірістік аймақтың даму 

мүмкіндігі ықтимал.  Төртінші нұсқада барлық өндірістік орталықтар шаруа 

және фермер шаруашылықтарының дала алқаптарында тұрғызылады.  Бесінші 

нұсқада жеке қосалқы шаруашылықтар (көп жағдайда бұл бір жанұя) тұрғын 

аймақта микрофермалар құрайды, толығырақ және дәлірек айтатын болсақ – 

микроөндірістік орталықтар. Бұл жерде тек мал басы ғана емес, жем-шөп, 

техника, тыңайтқыштар, жанар-жағармай матералдары және т.б. сақталынады. 

Іс жүзінде алғанда мұндай шешімдер бірқатар ыңғайсыздықтар тудырады. 

Атап айтатын болсақ: ауылда ондаған фермалар мен қи сақтау орындары 



Центр научного сотрудничества «Интерактив плюс» 
 

6     https://interactive-plus.ru 

Содержимое доступно по лицензии Creative Commons Attribution 4.0 license (CC-BY 4.0) 

орналасады; тракторлардың көше бойымен үздіксіз қозғалысы; – көршілер 

терезесінің дәл астында мал өсіру фермалары орналасады. 

Барлық қолданыстағы ауылды жоспарлау және абаттандыру, құрылыс 

жүргізу ережелері мен нормалары бұзылады. 

Осыған байланысты жаңа тиімді шешімдер табу қажет. Олардың мазмұнын 

келесі жағдайлар құрайды: микроөндірістік орталықтар (МӨО) жасау; ауылдың 

қалыптасқан жоспарлану тұтастығын бұзбау; жаңадан жасалынатын орталықтар 

қожайын тұрғын үйіне жуық орналастырылуы тиіс; санитарлық және өртке 

қарсы нормалардың сақталынбауын минимумға келтіру; ауылдың сыртқы 

келбетін бұзбау қажет.  Микроөндірістік орталықтарды (МӨО) орналастырудың 

келесі нұсқаларын қарастыруға болады: а) тұрғын аймақтың бір жақ беті 

бойымен; б) тұрғын аймақтың екі-үш жақ беті бойымен;  в) қожалық маңы 

учаскесі территориясында; г) бір кездері тұрғын үйлер болған (ал қазір 

үйінділер) тұрғын кварталдар территорияларында.  Ауылдық елді мекендерде 

санитарлық-эпидемиологиялық бақылау органдарымен келісе отырып аралас 

аймақтар құрамына шағын мекемелер, мини фермалар және басқа да 

ауылшаруашылық объектілерін енгізуге болады. Бұл объекттердің санитарлық-

қорғаныш аймағының ені 50 м аспауы тиіс.» Ауылдық елді мекен территориясын 

аймақтауға қойылатын жаңа тәсілдер нұсқалары көптеп кездеседі. Бұл жерде 

аймақтау принциптерінің жағымды ерекшеліктері жөнінде ұмытпаған жөн – 

технологиялық талаптарды орындау үшін ең тиімді жағдай жасау, адам 

баспанасын мал өсіру орындарынан бөлектеу және т.б. Дегенмен де ауыл 

территориясын тұрғын және өндірістік аймақтарға бөлуді қарастыратын дәстүрлі 

тәсіл көнеріп келеді, оның орнын жаңа шешімдер басуда. 

